
Imm. 17: Sulisoqarnermut akitsuut pillugu Inatsisartut inatsisaataallanngortinneqarnera pillugu
Inatsisartut inatsisaat nr. xx af xx. xxx 2020-meersoq. (Erninermi aningaasaateqarfimmik anin-
gaasalersuinissaq il.il.) (Aningaasagarnermut Naalakkersuisoq)

Imm.183: Naartunermi, erninermi meeravissiartaarnermilusulinngiffeqartarneq pillugu
Inatsisartut inatsisaat nr. xx, xx. xxx 2020-imeersoq.
(Isumaginninnermut, llaqutariinnut Inatsisinillu Atuutsitsinermut Naalakkersuisoq)

Aningaasagarnermut naalakkersuisup aammalu isumaginninnermut, ilaqutariinnermut inatsisinillu
atuutsitsinermut naalakkersuisup sagqummiussai naartunermi, erninermi meeravissiartaarnermilu
sulinngiffeqartarneq ullormusiagartarnerlu pillugit inatsisartut inatsisaannut nutaamut toggaannar-
tumik malitsigisaa.

Namminersorluni suliffiuteqarfilinnut erninermi aningaasaategarfimmik atuutitsisogalissasoq
inatsikkut nutaakkut siunnerfigineqarpoq.

Siunnersuutiginegarpoq aningaasaateqarfik naammattunik aningaasaateqarfeqarnissaa qulakkeer-
niarlugu suliffeqarfiutegartut namminersortut aningaasarsiarititamik katillugit aningaasartaannit
akitsuummik akiliisussanngortinneqassasut.

Akitsuutip annertussusaa aningaasaateqarfiup aningaasartuutai aammalu isumannaatsumik inger-
lannegarnissaa eqgarsaatigalugit ukiut tamaasa inatsimmi aalajangersarneqartassasoq.

Sapinngisamik inuiagatigiinni ilaqutariit pingaartumik angajoggaanngortut atugaatigut inuiaqatigiit-
tut sulisitsisut, pisortaninngaanneerpata namminersorlutik suliffegarfiutilinneerpataluunniit an-
ingaasatigut ajunngitsumik atugassaqartitsineq nalorninaatsoq atugassaassutaasariaqartoq isu-
magarpugut.

Maannakkut namminersorlutik suliffiuteqartoq sulisuminnik meerartaarneq peqqutigalugu sulin-
ngiffegartarnerata nalaani sulisitsisup sulisuni akissarsiagartissanguniuk sulisitsisup nammineq
akilertariaqartarpaa taamatuttaarlu paarlattaasussamut aningaasassaqartariaqartarluni. Tamanna
aningaasatigut atugassarititaasut artornartuupput. Maanna erninermut atatillugu sulin-
ngiffegartarnermut aningaasaateqgarfimmik pilersitsinissaq ogimaagatigiissumik aaqqiisussaavoq,
tassa sulinngiffeqarnerup nalaani akissarsiarnut aningaasartuutit sulisitsisut akornanni naligiinneru-
sumik agguataarsimanissaanik qulakkeerinnittoq.

Siunnersuuteqarnikkut tusarniaanermi Sulisitsisut kisimik akissuteqarsimapput, taakkualu siunner-
suut taperserpaat. llanngullugu oqaatiginegarpog aningaasaliissutaasartussat akitsuut ukiualun-
nguit qaangiuppata appartikkiartuaartariagarnissaanik oqariartuutegartoq atungagassagatinne-
garmat sinneqgartooruteqalernissaq. Tamanna oqariartuutaavoq pingaaruteqartoq.

Naalakkersuisut ajunngitsumik pitsaasumillu anguniagaqarlutik siunnersuutaannut qujalluta siun-
nersuut aningaasagarnermut akitsuutillugit pillugit ataatsimiititaliamut ingerlateqqipparput, taa-
maattoq aamma ilaqutariinnermut peqqissutsimullu ataatsimiititaliag ganimut suleqatigineqassa-
soq inassutigalugu.

